ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
1. Ընթացիկ իրավիճակը և իրավական ակտի ընդունման անհրաժեշտությունը
Շրջակա միջավայրի նախարարության և «Սևան» ազգային պարկ» ՊՈԱԿ-ի միջև 2022թ-ի դեկտեմբերի 27-ին կնքված «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման» մասին 1Տ1ՇՄՆ-ԴՇ-22/11 պայմանագրի համաձայն' Վճռաբեկ դատարանի 2022թ. հոկտեմբերի 28-ի ԵԿԴ/3197/02/17 օրինական ուժի մեջ մտած դատական ակտով սահմանված պարտավորությունների կատարման նպատակով կառավարության պահուստային ֆոնդից ՊՈԱԿ-ին 2022թ. դեկտեմբերի 28-ին տրամադրվել է 174.226.600 ՀՀ դրամ: Նույն օրը տրամադրված գումարից 164.991.000 ՀՀ դրամը փոխանցվել է հայցվորների ներկայացուցչի հաշվեհամարին, 9.235.600 ՀՀ դրամը փոխանցվել է ՀՀ պետական բյուջե, որպես պետական տուրքի գումար: Շրջակա միջավայրի նախարարությանը դիմելու օրվա դրությամբ թիվ ԵԿԴ/3197/02/17 քաղաքացիական գործով պարտավորությունների մարման համար ՊՈԱԿ-ին անհաժեշտ էր 174.226.550 ՀՀ դրամ: 
[bookmark: _GoBack]Սակայն, հիմք ընդունելով հարկադիր կատարումն ապահովող ծառայության 2023 
թվականի հունվարի 27-ի գրությունը /որը փաստորեն ստացվել է 22.12.2022թ. թիվ 2021-Ն որոշումը ընդունվելուց հետո/՝ առաջացել է լրացուցիչ ֆինանսական 
պարտավորություն ևս 15.942.896 ՀՀ դրամի չափով, որից 9.055.690 ՀՀ դրամը 
ՀԿԱ ծառայության կատարողական գործողությունների ծախս, 6.887.206 ՀՀ դրամը՝ 
ՀՀ քաղաքացիական օրենսգրքի 411-րդ հոդվածի համաձայն պետական տուրքին 
հաշվեգրվող տոկոս:



ՊՈԱԿ-ը համապատասխան ֆինանսական միջոցներ չունենալու պատճառով չի կարող կատարել վերը նշված պարտավորությունները, ինչի արդյունքում արգելանք կդրվի ՊՈԱԿ-ի գույքի և դրամական միջոցների վրա: (Հարկադիր կատարումն ապահովող ծառայության կատարողական թերթիկը կցվում է)
2. Առաջարկվող կարգավորման բնույթը
Պայմանավորված «Սևան» ազգային պարկ» ՊՈԱԿ-ի ֆինասական պարտավորություններով և դրա համար անհրաժեշտ միջոցների անբավարարությամբ՝ նախատեսվում է 2023 թվականի պետական բյուջեի եկամուտների և ծախսերի ավելացման սկզբունքով 15.942.896  դրամ գումար հատկացնել ՊՈԱԿ-ին։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

4. Ակնկալվող արդյունքը
Նախատեսվում է 2023 թվականի պետական բյուջեի կառավարության պահուստային ֆոնդից 15.942.896 դրամ գումար աջակցության շրջանակներում հատկացնել 1155 ծրագրի 12005 «Սևան ազգային պարկ» ՊՈԱԿ-ին աջակցության տրամադրում» միջոցառմանը, ինչը հնարավորություն կտա խուսափել «Սևան» ազգային պարկ» ՊՈԱԿ-ի կողմից հետագա լրացուցիչ պարտավորությունների կատարումից, հակառակ պարագայում այն ահռելի բացասական հետևանքներ կունենա ՊՈԱԿ-ի բնականոն գործունեության վրա:

5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը չի բխում Կառավարության 2021-2026թթ. ծրագրից, ոլորտային և/կամ այլ ռազմավարություններից։

